
Salam Perpaduan dan Salam Segulai Sejalai.

SALUTASI
(salutasi akan dikongsikan secara berasingan)

PENDAHULUAN

1. Hari ini kita dapat bersama-sama berkumpul bagi
memeriahkan Program Kenduri Rakyat MADANI di Serian,
Sarawak. Program ini membawa makna yang cukup besar
dalam usaha menyemarakkan semangat kebersamaan,

memperkukuh hubungan kejiranan dan menghidupkan

budaya masyarakat yang menjadi asas pembinaan

negara bangsa.

. Terima kasih kepada semua agensi kerajaan, khususnya
Jabatan Perpaduan Negara dan Integrasi Nasional (JPNIN),
serta selurun komuniti Serian yang berganding bahu

menjayakan program ini.

PROGRAM KENDURI RAKYAT MADANI DAN PROGRAM
MADANI KITA

Hadirin yang saya kasihi sekalian,

3. Pada tahun 2026, Kerajaan memperkenalkan dua inisiatif,
jlaitu Program Kenduri Rakyat MADANI dan Program
MADANI Kita, sebagai pendekatan untuk mendekatkan




kerajaan dengan rakyat serta memperkukuh perpaduan di
peringkat akar umbi. Program Kenduri Rakyat MADANI
mengangkat budaya kenduri sebagai wadah menyatukan
masyarakat tanpa mengira kaum, agama dan latar
belakang, manakala Program MADANI Kita memperluas

jangkauan perkhidmatan kerajaan kepada komuniti.

. Kedua-dua inisiatif ini membawa matlamat yang sama, iaitu

menyuburkan semangat kebersamaan, menggalakkan

interaksi antara masyarakat dan memastikan rakyat merasai

kehadiran kerajaan dalam kehidupan seharian mereka.

. JPNIN diberikan tanggungjawab sebagai tuan rumah dan
penyelaras pelaksanaan kedua-dua inisiatif ini di 14
lokasi di seluruh negara. Daripada jumlah tersebut, tiga
lokasi melibatkan Program Kenduri Rakyat MADANI,
manakala 11 lokasi lagi melibatkan Program MADANI
Kita.

. Bagi Program Kenduri Rakyat MADANI, tiga lokasi yang
terlibat ialah:
|. Kanowit, Sarawak — 24 Mei 2026, di Dewan
Pejabat Daerah Kanowit sempena Pra-Gawai.
Serian, Sarawak — 24 Oktober 2026, di Dewan

Masyarakat Serian.




lll.  Shah Alam, Selangor — 1 November 2026, di
Dewan Bunga Matahari U5 sempena sambutan

Deepavali.

7. Sementara itu, Program MADANI Kita dilaksanakan di 11

lokasi berikut:

Segamat, Johor — 24 Jun 2026, di Dataran Segamat.

Putrajaya — 1 Ogos 2026, di Kompleks Kejiranan
Presint 11.

Stulang, Johor — 1 Ogos 2026, di Dewan Serbaguna,
Pangsapuri Desa Dato’ Hajah Hasanah, Kampung
Tok Siak.

Ampang Jaya, Selangor — 29 Ogos 2026, di Dewan

Dato’ Ahmad Razali, Ampang.

Masjid Tanah, Melaka — 29 Ogos 2026, di Dewan
Terbuka Taman Sri Naning, Alor Gajah.

Buntong, Perak — 4 Oktober 2026, di Dewan
Kampung Terasaun, Sungai Pari, Buntong.

Bukit Mertajam, Pulau Pinang — 10 Oktober 2026, di
Dewan Serbaguna KRT Taman Peatrl.

Raub, Pahang — 18 Oktober 2026, di Dewan Terbuka
Dataran Raub.

Wilayah Persekutuan Labuan — 31 Oktober 2026, di
Dewan Arena Perbadanan Labuan, Bukit Kuda.

Tambun, Perak — 14 November 2026, di Dewan
Orang Ramai Taman Meru.
Seremban, Negeri Sembilan — 15 November 2026, di

Dewan Komuniti Taman Coral Heights.

8. Tanggungjawab yang diberikan kepada JPNIN bagi
menjayakan kesemua 14 lokasi ini mencerminkan peranan
penting jabatan tersebut sebagai penghubung antara

kerajaan dengan masyarakat.

. Saya berharap setiap pelaksanaan program dapat
dimanfaatkan sepenuhnya untuk memperkukuh jaringan
kerjasama antara agensi kerajaan, pemimpin komuniti dan
rakyat, sekali gus memastikan penyampaian perkhidmatan
kerajaan lebih dekat, mudah diakses dan memberi manfaat

kepada masyarakat.

10. Kerajaan harap budaya kebersamaan terus menjadi

amalan dalam kehidupan rakyat, bukan hanya ketika
program dianjurkan, tetapi juga dalam kehidupan
seharian. Melalui semangat gotong-royong, sikap saling
menghormati dan kesediaan membantu antara satu sama
lain, kita dapat membina komuniti yang lebih prihatin,
memperkukuh perpaduan dan merealisasikan aspirasi
Malaysia MADANI.




KEBERSAMAAN: KEKUATAN RAKYAT MALAYSIA

Hadirin yang saya kasihi sekalian,

11. Kebersamaan ialah kekuatan yang menyatukan rakyat
Malaysia dan menjadi asas kepada keharmonian negara.
Sebab itu, Kementerian Perpaduan Negara sentiasa
memberikan penekanan terhadap pemerkasaan Kawasan
Rukun Tetangga (KRT) sebagai wadah menyatukan
masyarakat dan menggerakkan perpaduan di peringkat
akar umbi. Sehingga kini, sebanyak 8,670 KRT telah
ditubuhkan di seluruh negara, dengan Sabah
mencatatkan jumlah tertinggi sebanyak 1,141 KRT,
diikuti Selangor sebanyak 1,126 KRT dan Sarawak
sebanyak 1,101 KRT.

12. Selepas lebih 50 tahun penubuhannya, KRT terus kekal

relevan sebagai penghubung antara kerajaan dengan rakyat
serta penggerak kepada perpaduan, keselamatan dan
kesejahteraan komuniti. Namun, saya percaya peranan
KRT perlu terus diperkasakan dengan pendekatan yang
lebih segar, progresif dan selari dengan keperluan

masyarakat hari ini.




13. Atas sebab itu, sejak tahun 2024, saya mengangkat
pendekatan KRT Progresif yang turut memberikan
penekanan kepada aktiviti ekonomi komuniti. Melalui
pendekatan ini, KRT bukan sahaja menjadi platform untuk
mengukuhkan hubungan kejiranan, malah membuka peluang
kepada masyarakat untuk bergerak bersama dalam aktiviti
ekonomi seperti kebun komuniti, kraftangan dan penghasilan
produk makanan. Matlamatnya jelas, iaitu membina komuniti
yang bukan sahaja bersatu padu, tetapi turut berdaya saing,
berdikari dan mampu meningkatkan kesejahteraan hidup

bersama.

14. Di kesempatan ini, saya ingin merakamkan setinggi-tinggi

penghargaan kepada YAB Perdana Menteri atas
komitmen Kerajaan MADANI dalam memperkasakan KRT
melalui peningkatan Geran KRT Aktif daripada RM6,000
kepada RM10,000 setahun mulai tahun 2027.

15. Peningkatan sebanyak 66.7 peratus ini merupakan satu
pengiktirafan besar terhadap sumbangan warga KRT yang
selama ini menjadi penggerak utama perpaduan,
keharmonian dan kesejahteraan masyarakat. Selepas lebih
sedekad kadar geran ini kekal pada RM6,000, keputusan
kerajaan untuk meningkatkannya membuktikan

komitmen berterusan dalam memperkukuh peranan KRT

agar lebih aktif, berdaya maju dan responsif terhadap

keperluan komuniti.

16. Saya berharap pertambahan peruntukan ini dapat
diterjemahkan kepada program yang lebih berimpak,
termasuk aktiviti kemasyarakatan, pembangunan ekonomi

komuniti dan usaha mempererat hubungan antara penduduk.

17. Pada masa yang sama, sokongan kerajaan terhadap

Skim Rondaan Sukarela (SRS) turut mencerminkan
komitmen untuk memperkukuh keselamatan dan

ketahanan komuniti.

18. Saya juga ingin menegaskan bahawa kekuatan KRT bukan
terletak pada jumlah penubuhannya semata-mata, tetapi
pada sejauh mana KRT mampu menyatukan masyarakat

dan membawa perubahan positif kepada kehidupan rakyat.

PENUTUP

Hadirin yang saya kasihi sekalian,

19. Akhir kata, saya sekali lagi mengucapkan tahniah dan
terima kasih kepada semua pihak yang telah berganding
bahu menjayakan Program Kenduri Rakyat MADANI pada

hari ini.




20. Sesungguhnya, usaha memperkukuh perpaduan di
peringkat akar umbi merupakan sebahagian daripada

agenda besar pembinaan negara bangsa. Negara bangsa

yang kukuh tidak terbina melalui dasar dan pembangunan

semata-mata, tetapi melalui rakyat yang saling mengenali,
memahami, menghormati dan menerima kepelbagaian

sebagai kekuatan bersama.

Saya dengan sukacitanya merasmikan Program Kenduri
Rakyat MADANI Tahun 2026 Pringkat Serian, Sarawak.

Sekian, terima kasih.




